
Quid accidit ante Aeneidos librum

Mox legemus librum quartum Aeneidos. Sed quid est ‘Aen€is’?
‘Aeneis’ est longum carmen dé viro nomine Aenea. Sunt
duodecim libri Aen€idos, nam carmen longum est. Poeta Vergilius
id scripsit, sed mortuus est antequam perfecit. Aenéis tamen
pulcherrimum et splendidissimum carmen est.

Sed antequam hunc librum legimus, audiamus fabulam Aeneae
quam multi Romani noverant.

Aene oS
Olim erat fortis vir nomine Aenéas. Aenéas Trojanus erat: in
urbe Troja natus est. Mater ejus erat Venus, dea amoris, et pater

ejus erat Anchises, vir nobilis a sanguine regum Trojanorum
natus. Nobile et divinum erat genus Aeneae.

Olim Paris, Trojanus princeps, uxorem Menelal amavit et cépit.
Haec uxor erat Helena, pulcherrima féemina in toto mundo. Vir
ejus, Menelaus, rex Graecus erat qui in urbe Sparta regebat.

Uxore ablata, Menelaus iratus ad fratrem suum, Agamemnonem,
accedit. Agamemnon erat rex Mycénarum, urbis maximae in tota
Graecia. Agamemnon Tratus erat quod Paris, Trojanus princeps,
fratris uxorem ceperat. Itaque omneés principés Graecos convocavit
ad bellum in Trojanos parandum.

Bellum longissimum erat. Decem annos Trojani et Graeci bellum
gerebant. Aenéas saepe pugnavit pro patria sua; fortis dux erat.

Tandem cecidit urbs Troja cum Graeci equum ligneum
aedificavissent et simulavissent se discessisse. Trojani enim
equum ligneum in urbem duxerunt. Deinde, alil Graeci ex equo
nocte exierunt et portas Trojae aperuéerunt, alit Graeci in urbem
cucurrerunt Trojanosque oppugnaverunt. Mox tota urbs capta est.

Dum Aeneas dormiebat, imago Hectoris mortui el apparuit et
jussit eum urbem cum familia relinquere novamque urbem in alia

terra condere. Aen€as ex urbe effiigit cam parvo filio Ascanio et
patre Anchisa, sed eheu! Uxor ejus, nomine Creiisa, mortua est
dum Aeneéas et alii ex urbe fugiebant.

Deinde, Aeneas duxit Trojanos, qui Troja effiigerant, ad aliquas
naves, et factus est dux eorum. Trojani dit navigabant circum

omnia maria, terram quaerens ubi novam urbem condere possent.

iefas:

derts, patria, familia.

Aeneas erat pius vir, nam colebat deos, amabat patriam, et
curabat familiam suam. ‘Pius vir’ est vir qui officia perficit pro
deis, patria, familiaque. Del saepe monéebant Aenean quid facere
deberet; Aeneas saepe sacrificia deis faciebat. Sic est Romana
religio: hominés deos colunt ut dei sibi faverent; del homines pios
juvare solent. Sitamen fata prohibent, dei non possunt homines
juvare. Nam nullus deus potest fatis obstare. Nemo potest
fatis obstare.

Fata autem non regunt omnes res: exempli gratia, si vir pullum
occidit, pullusne fatis mortuus est? Dubium est. Si autem vir
magnum regem occidit, fortasse rex fatis mortuus est. Fata
constituerunt necesse esse Trojam cadere, itaque cecidit Troja;
nemo potuit Trojam servare. Sed quando et quomodo Troja
caderet, fata non praedixerunt. Non omnia praedicunt fata.

Albo 7
Longo

Fata Aenéae erant haec: novam urbem in Italia condere, nomine
Lavinium. Et fata filil1 Aeneae, Ascanii, erant urbem nomine Albam
Longam condere. Alba Longa erat urbs antiquior quam Roma;
Romulus et alil reges Romani orti sunt ab hac urbe. Sic Aeneas
factus est conditor Romani populi.

Sed quamquam fata ejus erant condere novam urbem, non
facile erat. Difficile erat Aeneae fata sequi, nam saepissime Jiino,
dea potens, Aeneae Trojanisque obstabat. Cur tam oderat Juno
Trojanos? Multas causas habebat, haec autem causa maxima erat:
Juno valdé amabat urbem Karthaginem, quae est in Africa. Sed
fata constituerant Romanos hanc urbem deleturos esse.

Juno sibi dixit, ‘S1 Aenéas Lavinium condiderit (et filius ejus
Albam Longam condiderit), 6lim Romani ab Italia surgent et
Karthaginem oppugnabunt. Heu, pulchram urbem meam?!

Juno non potuit fata mutare, nam quae fata dicunt matari non
possunt, neque a mortalibus neque a deis immortalibus. Sed
rata erat Juno, iratissima quidem; multum el displicuit suam
carissimam urbem delér1 videre. Itaque saepissime Juno Aeneae
obstabat et tempestates et malas deas in eum mittebat.

Quam difficile erat Aenéae ad Italiam advenire et novam
urbem condere!

Quodam die, cum Trojani a Sicilia navigarent ac tandem ad
Italiam accéderent, Juno in eos tempestatem misit. Tempestas
eos pepulit ad Africam et ad litora Karthaginis. Karthaginem
ingressus, Aenéas Didoni occurrit, réginae Karthaginis. Dido eum
benigne accepit—quod narratum est in libro primo Aen€idos. Et
regina eum rogavit ut narraret quomodo Troja cecidisset, et quid
fecissent Trojani post casum Trojae. Trojae casus in libro secundo
Aeneidos narratus est, et longum iter Trojanorum in libro tertio
Aeneidos narratum est.

Nung, in hoc libro quarto, amor et mors Didonis narrantur.

Antea, in libro primo, Venus Cupidinem ad Didonem miserat ut
ignem amoris in eam 1nspiraret. Dido coacta est amare Aenean,
hospitem suum. Venus, mater Aeneae et Cupidinis, timebat ne
Juno animum Didonis mutaret ut hostis esset Trojanis. Nihil
curavit Venus de vita vel fortuna Didonis; modo salutem Aeneae
servare cupiebat.

Heu, infelicem Didonem! Miseram Didonem! Nemo potest
deis resistere. Sed nescit Dido Cupidinem in s€ ignem amoris
inspiravisse: putat s€ amare sua sponte! Aeneas tamen scit
fata sua. Quid faciet Aeneas? Num Aeneas contra fata amorem
sequetur? Legamus et videamus!

Dido et Sychaeus

lim erat urbs antiqua nomine Tyros. Tyr1 habitabant

Pygmalion, Dido et Sychaeus. Pygmalion fuit filius regis, et
ipse rex factus est cum pater mortuus est. Ejus soror erat Dido,
filia regis. Sychaeus, vir Didonis, divitissimus erat. Sychaeus etiam
divitior quam rex Pygmalion erat.

Dido et Sychaeus laeti erant et inter se valde amabant. Sed
Pygmalion non laetus erat; aurum Sychaei valde cupivit.
Pygmalion avarus erat.

Olim Sychaeus domi sacrificium faciébat, ante aras stans, cum
subito Pygmalion eum oppugnavit. Non sicut fortis vir eum
oppugnavit, sed subito eum incautum oppugnavit. In medio
pectore gladio eum transfixit. Sychaeus, sacrificium faciens, in
aras cecidit: mortuus jam est. Sanguis ejus ubique erat—etiam in
aris, et in Penatibus, in loco ubi sacrificium faciebat. Nefas erat!

Sychaeo mortuo Pygmalion speravit ejus aurum capere. Sed
Sychaeus aurum in terra celaverat neque ulli dixerat ubi celatum
esset. Pygmalion igitur non poterat aurum invenire. Interea,
Pygmalion corpus Sychael celavit et dixit omnibus eum abiisse,
eum aegrotare, eum non posse hospites accipere, e1 dormiendum
esse, et cetera.

Dido anxia erat. Nesciebat ubi vir ejus esset. Diu virum
quaerebat sed eum invenire non poterat. Quadam nocte, in somno,
imago Sychael Didoni apparuit et,

‘Mea carissima uxor,” inquit, ‘désine me quaerere. Mortuus
sum, crudeliter occisus a tuo fratre, Pygmalione. Ecce, hoc vulnus
quod vidés in meo pectore tuus frater mihi dedit. Vir avarissimus
est tuus frater. Mox te rogabit ubi aurum meum sit. Timeo ne
Pygmalion tibi mala faciat, meum aurum quaeréns. Tibi ostendam
ubi aurum sit: ecce, videsne illam arborem, altam et veterem? In
terra sub illa arbore aurum inveniés. I nunc; fuge tuum fratrem;
convoca amicos quibus credere potes, cape aurum et clam id porta
in naves. Deinde naviga ad novam terram et novam urbem conde.
Ibi tata eris. Vale, cara uxor. Té amo.’

Imago Sychael evanuit, nec D1do umquam postea Sychaeum
vidit, dum vivebat.

Dido celeriter consilium perfecit; naves paravit; amicos
convocavit; ad terram novam navigavit.

Et fecit hoc sacrum votum:

‘O conjiinx, care Sychaee, etiam mortuus tii mé amas! Et ego
té mortuum semper amabo. Olim té videbo in terra mortuorum,
in Orco. Illa die, laeta te iterum videbo. Heu, sed illa dies non est
hodie. Dum autem vivo, sola manéebo. Tu solus semper fuisti meus
conjunx, et semper eris.’

Sic Dido juravit se solam, sine viro, mansuram esse, et sacrum
votum feécit.

xvil

Caecus Ignis

1.1 versus 1-5

Ecce, vulnus.
G O O

Regina amore vulnerata (=saucia) est.

Mater avis suos pullos alit. ‘Alit’ significat ‘cibum dat et amat.’

Equi herbam carpunt et edunt.

Gradus Primus (I.1.1)

Dido sola est.
Aeneas fabulam de casu Trojae et de itinere Trojanorum
jam confécit.
Cena confecta est et omnes abierunt dormitum.
Nox est.
Sed Dido dormire non potest.
Regina, quae diu vulnerata est amore,
sola manet in cubiculo.
Vulnus suum alit, dum igni amoris ardet.
Amor eam carpit et edit, sicut animalia herbam carpunt et edunt.
Sed nemo videt ignem Didonis amoris.
In animo Didonis Aenéas saepe recurrit, nam fortis et nobilis est.
Dido vultum verbaque Aeneae in animo videt et audit,
nec potest quietem capere,
nam magna cura tenetur.

Gradus Secundus (1.1.2)

Sed regina, jamdudum gravi cura vulnerata,
vulnus alit sanguine, et igni carpitur.

Nemo potest videre hunc ignem: ignis caecus est.
Virtus Aenéae in animo multum recurrit,

et honor gentis ejus multum recurrit in animo;

vultus verbaque Aeneae haerent infixi in pectore Didonis,
nec ciira placidam quietem corpori ejus dat.

Gradus Tertius (I.1.3)

At regina, jamdudum gravi cura saucia,
vulnus alit venis et caeco igni carpitur.
Virtus virl in animo multa recursat,

et gentis honos multus recursat;

vultus verbaque haerent infixi pectore,
nec cira placidam quietem membris dat.

VERBA VERGILII, VERSUS 1-5

At regina gravi jamdudum saucia ctira

vulnus alit venis et caeco carpitur igni.

Multa vir1 virtiis animo multusque recursat

gentis honos; haerent infixi pectore vultiis
verbaque nec placidam membris dat cura quietem.

1.2 versus 6-9

Ecce, sol oritur.

Ortus solis est ‘Aurora’, et Aurora est dea quae primam lucem
diei inducit.

Aurora lampadem portat et terras illuminat.

Gradus Primus (I.2.1)

Postea, dea Aurora terras luce solis illuminabat,
et umbram de caelo removerat,

ubi Insana Dido soror1 dixit:

‘Anna, soror, anxia sum nec possum dormire!’

Gradus Secundus (1.2.2)

Postea Aurora terras illuminabat lampade Phoebi,

(Phoebus, vel Apollo, est deus solis)

hiimidamque umbram de caelo removerat,

ubi insana Dido haec verba dixit sorori Annae,

quae sororem Didonem valde amabat et cum ea saepe
consentiebat.

Dido, ‘Anna, soror,” inquit, ‘quae mala somnia me anxiam terrent!’

Gradus Tertius (I.2.3)

Postera Aurora terras lustrabat Phoebea lampade
umentemque umbram polo dimoverat,

cum sic [Dido], male sana, adloquitur tinanimam sororem:
‘Anna soror, quae Insomnia me suspensam terrent!’

VERBA VERGILII, VERSUS 6-9

Postera Phoebea lustrabat lampade terras
umentemque Aurora polo dimoverat umbram,

cum sic inanimam adloquitur male sana sororem:
‘Anna soror, quae me suspensam insomnia terrent!’

1.3 versus 10-14

> SN
LS *(/\ti\\'}&b

Aeneas habet pulchrum os, pulchrum pectus, et pulchra arma.

-

Aeneas jactatus est fatis.

Gradus Primus (1.3.1)

D1do: ‘Quis est hic novus vir qui ad domum meam venit?
O, quam pulchra sunt ejus verba, et quam fortis est hic vir!
Fortis est et bene armatus.

Credo eum filium esse deorum

nam ille non timidus est, sed fortis est,

et filit deorum non timidi sunt.

Eheu, quam multum ille jactatus est fatis!

Quantis bellis, quantis pugnis aderat, de quibus canebat!’

Gradus Secundus (1.3.2)

‘Quis est hic novus hospes qui ad nostram domum pervenit?
O, quam bene loquitur,

quam fortis est ille, pectore et armis!

Credo eum natum esse a deis.

Timor enim animos ignobilés indicat.

Heu, quam jactatus ille est fatis!

Quae bella passus est, de quibus canebat!’

Gradus Tertius (1.3.3)

‘Quis hic novus hospes nostris sedibus successit,
quem ore sese ferens,

quam fortl pectore et armis [se ferens]!

Credo equidem, nec vana [est] fides,

genus [ejus] esse deorum.

Timor arguit degeneres animos.

Heu, quibus fatis ille jactatus [est]!

Quae bella exhausta canéebat!’

VERBA VERGILII, VERSUS 10-14

‘Quis novus hic nostris successit sedibus hospes,
quem sese ore ferens, quam forti pectore et armis!
Credo equidem, nec vana fides, genus esse deorum.
Degeneres animos timor arguit. Heu, quibus ille
jactatus fatis! Quae bella exhausta canebat!’

1.4 versus 15-19

fax _
4 ¢ foces

Ecce, fax. Faces sunt signa matrimonii, nam amor
ardet sicut fax.

Ecce, thalamus, vel lectus. Thalami sunt signa matrimonii,
quod duo homines in @ino lecto dormiunt.

Ecce, vinculum. Vincula sunt signa matrimonii, quod vincula
jungunt duos homines.

Gradus Primus (I1.4.1)

Dido: ‘Nolo me jungere alicul in matrimonio.

Id fixum et immotum est mihi in meo animo.

Nam primus vir quem amavi me miseram reliquit morte suo.

Me taedet matrimonit!

S1 non constituissem ne uxor iterum essem,

fortasse potuissem facere hunc tinum errorem et amare
hunc virum.’

Gradus Secundus (I1.4.2)

‘S1 non maneret fixum et immotum mihi in meo animo
ne me cui (<alicul) jungerem vinculis matrimonii,
postquam primus vir quem amavi me deseruit morte suo,
s1 me non taeduisset thalam1 matrimonil et facis

(<fax) matrimonil,
fortasse potuissem huic Gini culpae succumbere.’

Gradus Tertius (1.4.3)

‘St non sederet fixum immotumque mihi animo

ne vellem me sociare cui vinclo jugali,

postquam primus amor [me] deéceptam morte fefellit;
si thalam1 taedaeque non pertaesum fuisset,

forsan potui huic uni culpae succumbere.’

1 D1do non dicit suum virum sé decepisse aut fefellisse; haec eadem verba
in sepulchris saepe inscripta sunt, et demonstrant dolorem maximum.

VERBA VERGILII, VERSUS 15-19

‘St mihi non animo fixum immotumgque sederet
ne cui me vinclo vellem sociare jugali,
postquam primus amor deceptam morte fefellit;
s1 non pertaesum thalami taedaeque fuisset,
huic uni forsan potui succumbere culpae.’

1.5 versus 20-23

Ecce, penates. Penates sunt statuae deorum qui domum
defendunt. Hi deil familiam defendunt, s1 familia eos colunt.

Eheu! Penatés sparsi sunt sanguine hiimano! Nefas est!

Gradus Primus (I.5.1)

Did6: ‘O Anna, audi mé, nam volo técum loqui.

Postquam Pygmalion Sychaeum (meum miserum virum) occidit
et sanguinem fratris sparsit in penates,

hic vir (Aeneas) solus me affecit.

